
Baso genealogikoa (0): Aurkezpena eta xedeak

Hezitzaileentzako proposamena: tutoretzak eta bigarren hezkuntzako ikasgaiak, pastoralgintzak…




Xedea: Esperientzia eta bere xedeak aurkeztu



Jarduera: Hezitzaileen hitzaldia



Denbora: 10 minutu.

Laburki azalduko ditugu heziketa-proposamenaren zentzua eta urratsak. Agiri honek balio diezazueke baso genealogikoaren sarrera bat egiteko. Taldea kokatu eta aurkezten dizkiegun xede eta ibilbidea aurkeztea da asmoa. Koaderno honetan jasotzen den dokumentazioak, zenbait ideia garatu eta azaltzeko ere lagun diezazueke.
Zer da Baso genealogikoa?
· Heziketa-esperientzia hau ezarri dugun bi aldietan, “Hiritartasuna eta Nortasuna” mintegian parte hartutako pertsonaren bat izan dugu aurkezpenerako. Helduen talde batek beren zailtasun eta aurkikuntzekin egindako ibilbidearen berri entzuteak, neska-mutilentzat proposatzen dugun esperientziari seriotasuna ematen dio. Zalantzarik gabe motibazio gai bikaina izan da. Aukera honetaz baliatu nahi izanez gero jarri gurekin harremanetan orrian agertzen dugun helbidera zuzenduz: info@centroellacuria.org  
· Nola nahi ere komeniko litzateke heziketa-proposamenaren oinarriari buruzko zenbait xehetasun ematea. Koaderno honen ibilbidearen izenburua daraman Esperientziaren aurkezpena agirian aurkituko duzue ekimen honen sakoneko zentzua. Ideiei buruzko elkarrizketaren eta gure nortasun kontaketaz egindako aurkezpenaren arteko egiaztatzea izan dela uste dugu “Hiritartasuna eta Nortasuna” mintegian bizi izandako bidearen giltzarria. Hemen sumatu dugu bestearengana irekitzeko eta taxutzen gaituen dibertsitatea aintzat hartzeko beste aukera bat. Esperientzia hori kontatzeak, politika joera eta jatorri desberdineko pertsona talde heldu batean kokatzeak taldeari seriotasuna eta hasieran beharrezko den interesa eman diezazkioke. 

Zergatik aurkezten diogu taldeari Baso genealogikoa?

Behar bada gure neska-mutilek bizi duten errealitatea azaltzen ahaleginduko gara orain. Gure gizartean ezartzen diren harremanen berezitasun batzuekin hasiera batean kidetuak sentitzea nahi da. 

· Euskal gizartearen gatazkei buruzko elkarrizketak, zuhurtzia-arau batzuez mugaturik, mantendu egiten direla egiazta dezakegu eguneroko elkarbizitzan. Kontuan izaten dugu noren aurrean gauden, zenbateraino komeni den hitz egitea… Sarri askotan, guk bezala pentsatzen eta sentitzen dutenen baieztapena bilatzen dugu bakarrik eta adierazpen desberdinen arteko aldea saihesten dugu. Indarkeria giroa eta arazoen mugiezintasunaren ikuspegi orokorrak lagundu egin dute honetan zalantzarik gabe. Gure familia giroan, lagun taldean, inguru sozialetan gure egoera politikoa arazo iturri dela sumatzen dugu. Gai tabu bilakatu da. 

· Gure politika eta nortasun gatazka, egoera deserosoak saihestu nahirik, bakoitzaren barne eremura bazterturik gelditzen da. Gure uste sendoak afektiboki oso sustraiturik mantentzen ditugu, eta ez dugu apenas entzuten eta ez gara beste pertsonen sentikortasun eta kontakizunetara irekitzen. 

· Ezin dugu gure kultur dibertsitatea eta gure ondasunen aberastasuna, elkarrekin bizi beharra dugun enbarazu bezala hartzen jarraitu. Gure gizartea egituratzen duen konplexutasuna beste era batean bideratu beharra daukagu. Beste begirada batez ikusten saiatzeko proposatzen diogu taldeari: 

Esperientziaren urratsak:
1. Gure identifikazio-mapa

· Gure taldea definitzen duten benetako identifikazioetatik abiatzen gara. Joko erraz batez baliatuko gara: aukera sail bat eskaintzen dugu neska-mutilek berezko joeraz aukera dezaten. Berek ez dakitela, aukera bakoitzak “nortasun balio” bat izango du –euskal nortasuna soilik edo espainola edo globalago bat adieraziko duten aukerak-  gutxi gorabeherako eta etxeko adierazpena da noski, eta komeni da neska-mutilek jolas modura har dezaten. Era honetan gaia samurtu egiten dugu eta naturaltasuna sustatzen. 

· Osatzen dugun konplexutasuna irudikatzea da xedea. Esperientzia gauzatu dugun bi taldeetan oso identifikazio-mapa gurutzatua azaldu zaigu. Gure taldea bizi garen gizartearen adierazpidetzat hartzen badugu, honako ondorioa atera dezakegu: gure gizarteak aukera politikoen maila sinbolikoan oso zatitua dagoela dirudien arren, identifikazio eta kidetasun asko ditu elkarren artean banatuak. Gure gizartea dirudien baino kohesionatuago dago. 

2. Gure nortasun kontaketak

Gure taldearen konplexutasun irudikatze honekin gure nortasun kontaketak lantzera pasako gara:

· Lehenik onarpen jarduera bat egingo dugu. Gure nortasuna  jasotzen joan garen osagaiekin eta gure bizitzan zehar eskuratuz joan garen beste batzuen bidez eratzen dugu. Neska-mutilei barne-behaketa jarduera bat proposatuko diegu, beren sentimendu eta kidetasunen zati handi bat eratzen duen oroimen historikoaren  eta familiakoaren berreskuratze bat. 

· Lehendabizi, sarri galdu egin izan den informazioa jaso behar da, Eibarren esperientzia honekin hasi ginenean, ikasle batzuk harriturik gelditu ziren beren aurreko historia ezagutzean… Beren sendietan ez zen jada oroitzapen horietaz hitz egiten. Alabaina, beren izaera ulertzeko eta kidetasun sentimenduak inguratzen zituen karga afektiboa aitortzeko bide bakarra beren aiton-amonek bizi izan zuten historiari berriro begiratzea zen  

· Bigarrengoz, beren herentziaz hausnarketa egingo dute. Galdeketa-lauki erraz baten bidez, bildu dituzten datuak lantzeko eskatuko diegu. Beren nortasun osagarriak dinamikoak izan direla ikusiko dute, zenbait gertakarik beren bizitzetan engaiamendu handia eragin dietela eta beste zenbaitek gaitzespenak. Aitormen ezak eragiten dituen zauriez jabetuko dira… Neska-mutilak, adinari dagokion psikologiagatik eta esperientziak berekin duen osagai afektiboaren aurkikuntzagatik jardueran barruraino sartzen dira eta benetan inplikatzen dira. 

3. Bestearen aitormena

· Norbere jardueraren ondoren, taldearekin gure nortasun kontaketa partekatzen dugu. Aitormenaren balioa landu nahi dugu. Gureak ez diren eta, askotan, entzun ere egiten ez ditugun esperientziatara irekitzea, partekatzen ez dugun sentikortasunera hurbiltzea nahi dugu … Hauxe da behar bada esperientziako unerik zailena eta arreta berezia jarri behar da…

· Nolabaiteko giroa sortzeko, guri ongi joan zaigun bide bat proposatzen dizuegu: neska-mutilen oso hurbileko esperientzia psikologikoetan oinarritutako elkarrizketaren inguruko hausnarketa. Gardenki bidez aurkezten dugu eta bateratze-lana girotzeko irakurgai batekin. 

· Partekatzeko era, taldeen neurria eta horretarako dugun denboraren arabera izango da

4. Osatzen dugun “basoa”

· Azkenik bakoitzaren hausnarketa egiten da esperientziaren inguruan. Gure errealitatea irudikatu nahi dugu, bizi izan dugunari hitzak jarri, aurkikuntzak partekatu… Bakoitzaren hausnarketa eta bateratze-lan baten bidez amaituko da ibilbidea. 

4.  “Basoa” eta “zuhaitzaren” irudia: irudiak adierazkorrak izan daitezke, baina badituzte beren arriskuak ere. Zuhaitz genealogikoaren irudia erabiltzeak gure nortasunaren ulermen esentzialista baterako bide eman dezake –jaso dugunaren fruitu gara- . Ez da ordea hau eman nahi dugun ideia. Herentzia guztiek bere baitan dituzte, gure nortasun-eraketa dinamiko eta irekia egiten duten lantze eta gehitze libreak. Basoaren metafora izan daiteke irudiaren balioa: zuhaitz desberdinak paisaia bera osatzen. Eta udazkena izan ohi da, tonu desberdinen nahasketagatik, edertasunik handieneko garaia.

